
PROCESVERBAL


Nga mbledhja e kuvendit te komunës së Klinës mbajtur me datë 24.04.2026, filluar nga ora 10,00.
Të pranishëm: Kryetari i Komunës së Klinës, z. Zenun Elezaj, nënkryetari, z. Fadil Gashi, drejtorë të drejtorive, përfaqësues të OSBE, Mediave, Policisë së Kosovës, anëtarë të Kuvendit, qytetarë.
Mbledhjen e hapi kryesuesi I Kuvendit z. Enver Berisha I cili përshëndeti gjithë të pranishmit. Para se të kaloj në Rend të Ditës kryesuesi kërkoj një minutë nderim në përvjetorin e vdekjes së ish kryetarit të Komunës, Ismet Raci si dhe në nderim të Rexhep Qosjes I cili një ditë më parë ka vdekur dhe sot është ditë zie shtetërore.
Kryesuesi e vendosi në votim rendin e Ditës
Me vota unanime u MIRATUA
Pika 1 e Rendit të Ditës: Arsyetimi I mungesave
Mungon Marigona Racaj me arsyetim.
Pika 2 e Rendit të Ditës: Shqyrtimi dhe miratimi i procesverbalit nga mbledhja e kaluar
z. Azdren Ramadani: Përshëndetje të gjithëve. Sa I përket procesit kam vërejtje sepse nuk figurojnë të gjitha fjalimet e mbajtura në mbledhje. Herën tjetër mos të I mungojnë fjalimet në procesverbal.
Kryesuesi tha se tek pika e fundit e rendit të ditës: pyetje dhe përgjigje ka pasur një defekt në teknologji.
Me 25 vota për , asnjë kundër dhe asnjë abstenim U MIRATUA
Pika 3 e Rendit të Ditës: Shqyrtimi dhe miratimi I rekomandimeve të KPF-së.
Kryesuesi tha se kemi pasur dy çështje që I kemi trajtuar: 1. Kërkesa e zyrtarëve për rritje të koeficientit por kryesuesi tha se nuk është çështje e jona por gjithsesi fjalën ja dha drejtorit të administratës.
z. Binak Sylaj, drejtor I administratës: Përshëndetje të gjithëve. Po është e vërtetë se unë para vete posedoj tre ankesa të tre zyrtarëve të gjendjes civile. Ankesa e tyre është drejtuar në Këshillin  e pavarur dhe e kanë marrë përgjigjen. Ne si komunë I kemi zbatuar të gjitha që kërkohen me ligj. Ato këshilla që janë marrë nga njësia për menagjimin e burimeve njerëzore e cila është kompetent për zhvillimin e të gjitha procedurave për ndryshimin e koeficienteve. Sipas vendimit ët kryeministrit të republikës, për punën e njëjtë paguhen të gjithë njëjtë dhe për mua vendimi I këshillit të pavarur është paksa I çuditshëm. Këshilli I pavarur sipas tij thotë se nuk ekziston asnjë emërim që ndryshon koeficientin e tyre nga profesional 3 në profesional 2. Unë I sugjeroj tre zyrtarët që të bëjnë ankesë në gjykatë të apelit sepse ne si komunë nuk kemi asnjë kompetencë për të ndikuar në këshillin e pavarur mbikëqyrës. Me keqardhje po e them sepse të gjithë këta tre zyrtarë kanë kryer punën e njëjtë me zyrtarët e tjerë por koeficienti I tyre ka mbetur më I vogël se sa I zyrtarëve të tjerë. Aq sa unë kam informacion, disa komuna e kanë rregulluar këtë gjendje përmes zyrës së burimeve njerëzore e cila ka arritë që të gjithë zyrtarët e gjendjes civile të kalojnë në profesional 2. Përveç dy zyrtarëve të tjerë që janë në QPS nuk kemi zyrtarë me problem të tilla.
z. Tunë Dedaj: Përshëndetje të gjithëve. Kam informacione që Komuna e Gjakovës dhe e Suharekës e ka rregulluar këtë problem për zyrtarët e vet. Unë Kërkoj që të angazhoheni në maksimum që të zgjedhin këtë problem.
z. Binak Sylaj, drejtor I administratës: Ne si komunë e kemi formuar komisionin për ristrukturim dhe ky komision bashkë me burimet  njerëzore e kanë kompetencë ndërsa nga ne do ta kenë mbështetjen.
z. Esat Raci: Përshëndetje. Ne e kemi diskutuar këtë çështje në KPF si dhe drejtori I bëri sqarimet e duhura. Kërkoj që të shfrytëzohen të gjitha mekanizmat dhe të rregullohet ky problem e mos të ketë laramani në koeficiente mes zyrtarëve të shërbimit civil.
Kryesuesi tha se drejtoria bashkë me zyrën e personelit nuk do të ndalen së kërkuari zgjidhje.
z. Arben Limanaj: Përshëndetje. Kam kërkuar mbështetje nga ekzekutivi në seancën e kaluar duke menduar që do të vije në shqyrtim. Zyrtarët kanë bërë ankesë më të drejtë dhe ne si asamble kërkesës së tyre drejtuar neve duhet të I japim mbështetjen e duhur. 
Kryesuesi pyeti nëse pajtohen që të jetë si rekomandim për drejtorinë dhe zyrën e personelit që të zgjidhet sa më shpejt kjo çështje. 
Me 25 vota për asnjë kundër dhe asnjë abstenim U MIRATUA rekomandimi.
z. Esat Raci: Kam dashur që të ngriti edhe një çështje në KPF. Jemi dakorduar që në këtë seancë të na jepet një përgjigje për rrugën “Azem Desku”.
z. Fadil Gashi, nënkryetar: Përshëndetje të gjithëve. Jemi takuar me asamblistën Teuta Mulaj dhe gjithë banorët e asaj rruge bashkë me kryetarin e Komunës. Jemi në fazën e punimeve të dy Projekt ideve në bashkëpunim me banorët.
Znj. Teuta Mulaj: Dëshiroj që ta konfirmoj atë që e tha z. Fadil Gashi.
Kryesuesi tha se është një kërkesë nga një qytetarë për marrjen e një parcele në shfrytëzim por ne nuk e dimë se ajo parcelë a është në listën e parcelave të përcaktuara për dhënien në shfrytëzim, A pajtoheni që kjo kërkesë të adresohet në zyrën e kryetarit?
Me 25 vota për asnjë kundër dhe asnjë abstenim U MIRATUA.
Pika 4 e Rendit të Ditës: Shqyrtimi I raportit për menaxhimin financiar për periudhën janar- mars 2026
z. Faruk Smajli, drejtor për FEZH: Përshëndetje të gjithëve. Raporti  për periudhën Janar-Mars 2026 është përgatitur në pajtim me dispozitat e nenit 45, paragrafët 45.2, 45.4 dhe 46.1 të Ligjit nr. 03/L – 048, për menaxhimin e financave publike dhe përgjegjësitë. Raporti i përgatitur   paraqet  buxhetin në SIMFK, shpenzimet  dhe arkëtimin e të hyrave . Raport  financiar për  buxhetin, të hyrat dhe shpenzimet për periudhën  Janar – Mars 2026 është punuar për të analizuar realizimin e buxhetit në periudhën Janar – Mars 2026 do të japim një pasqyrë të buxhetit, të hyrave dhe shpenzimeve buxhetore, do të analizojmë disa trendë të këtyre kategorive buxhetore si dhe do të bëjmë disa krahasime me parametrat buxhetor për këtë periudhë  dhe disa krahasime me periudhën e njëjtë të vitit paraprak. Buxheti sipas  SIMFK  për vitin 2026 duke përfshirë edhe të hyrat nga grantet e brendshme dhe te jashtme është 16,479,166.64 €, buxheti për këtë periudhë është më i lart për 1.48% se  buxheti  i vitit 2025. Gjithsej pagesat kanë shënuar rritje prej 11.66% krahasuar me periudhën e njëjtë të vitit paraprak, ku kontributin më të madh në këtë rritje gjatë kësaj periudhe e ka dhënë kategoria e shpenzimeve Paga dhe mëditje.
Granti Qeveritar është burimi kryesor i financimit të buxhetit komunal, ku pjesëmarrja është 89.73% në periudhën janar-mars 2026 (shuma 14,787,114.00 €). Në raport me vitin paraprak buxheti nga GQ është 0.78%  më i lart. Të hyrat vetanake të komunës gjatë tremujorit të parë, janë arkëtuar në raport me vlerën e përgjithshme vjetore 16.12 %, ndërsa kanë shënuar rënie prej 14.72 % krahasuar me periudhën e njëjtë të vitit paraprak. Grumbullimi i të hyrave buxhetore gjatë këtij tremujori kanë arritur shumën prej 250,071.22 €  (16.12 %) e buxhetit total në këtë periudhë, të hyrat tatimore dhe jo tatimore kanë shënuar një rënie prej 14.72% që korrespondon me 43,174.30 € më pak në krahasuar me tremujorin e vitit paraprak. Ndikim të madh në këtë rënie ka pasur problemi në nivel qendror i sistemit për lëshuarjen e faturave në Sektorin e Tatimit në prone. Buxheti nga THV të bartura të vitit 2025 gjatë periudhës Janar-Mars 2026 nuk është bartur në SIMFK. Përveç Grantit Qeveritar dhe THV si burime të rregullta të financimit, si burim të financimit në këtë periudhë  kemi edhe donacionet  e brendshme të bartura, participimet e qytetarëve dhe grante tjera siç janë : Granti i donatorëve të brendshëm - Participimi i qytetarëve  në shumën prej 118,352.29 €, nga kjo shumë participime nga qytetarët në vitin 2026 janë 81,588.00 € në raport me vitin paraprak buxheti nga ky grant është  143.66 %  (shuma 69,779.70 €) më i lart se në vitin paraprak. Nga shuma prej 118,352.29 €   mjete këto të bartura nga viti 2025 janë 36,764.29 €. Grante tjera të jashtme - Donacion i jashtëm në shumën prej 18,341.33 €, mjete këto të bartura nga vitet paraprake. Shpenzimet buxhetore në periudhën Janar-Mars 2026 në shumën prej 5,072,823.18 € krahasuar me shpenzimet  për periudhën e njëjtë të vitit 2025 në shumën prej 4,543,158.98 €  janë më të larta për 11.66 % . Ndikim në rritjen e shpenzimeve ka pasur kategoria paga dhe mëditje, arsyeja paga e 13, dhe kategoria  ekonomike mallra dhe shërbime, arsyeja pagesa e borgjeve te bartura.
Buxheti  i shpenzuar  në  periudhën  Janar-Mars  2026  në shumën prej 5,072,823.18  €  është  30.78 % e buxhetit në SIMFK  krahasuar me shumën e përgjithshme të buxhetuar për vitin 2026. Nga Granti qeveritar janë shpenzuar 5,071,823.18 €  (34.30 % në raport me buxhetin nga granti ), nga Granti I donatorëve të jashtëm, respektivisht nga fondi 93_ Këshilli I Evropës janë shpenzuar 1,000.00 € (100% në raport me buxhetin nga ky fond).Ndërsa nga totali i buxhetit të  shpenzuar  në këtë periudhë në shumën prej  5,072,823.18 €  nga granti  qeveritar  janë shpenzuar  99.98% , nga të hyrat vetanake 0% dhe nga Granti I donatorëve të brendshëm 0 %. Ngra Granti I donatorëve të jashtëm – Fondi 93 100%. Krahasuar me vitin 2025 , shpenzimet për këtë  periudhë janë më të larta  për  11.66 % . 
Shpenzimet për paga dhe mëditje gjatë këtij tremujori, shënuan shpenzimin prej 3,085,000.22 €, duke arritur kështu normën e ekzekutimit në 32.25 % krahasuar me vlerën e përgjithshme të buxhetuar për këtë kategori. Shpenzimet e pagave gjatë periudhës raportuese, paraqesin një rritje prej 38.83%, apo rreth 862,871.95€ më shumë krahasuar me shpenzimet e pagave në periudhën e njëjtë të vitit 2025. Ndikim në këtë rritje të shpenzimit ka pasur paga e 13-të.
Shpenzimet në mallra dhe shërbime kanë shënuar një rritje prej 10.96 % krahasuar me vitin 2025. Gjatë kësaj periudhe shuma e këtyre shpenzimeve ka arritur në 500,190.92 €, kjo shumë korrespondon me 31.24% të buxhetit për këtë kategori. Shpenzimet e mallrave dhe shërbimeve gjatë periudhës raportuese, paraqesin një rritje prej 10.96%, apo rreth 49,412.41€ më shumë krahasuar me shpenzimet e mallrave dhe shërbimeve në periudhën e njëjtë të vitit 2025.
Shpenzimet në komunali, kanë shënuar rënie prej 10.99% krahasuar me vitin 2025. Gjatë kësaj periudhe shuma e këtyre shpenzimeve ka arritur 169,918.94 €, kjo shumë korrespondon me 45.92 % të buxhetit për këtë kategori. Shpenzimet e komunaleve gjatë periudhës raportuese paraqesin një rënie prej 10.99 %, apo rreth 20,978.23 € më pak krahasuar me shpenzimet e komunaleve në periudhën e njëjtë të vitit 2025. 
Shpenzimet në subvencione dhe transfere, shënuan shumën prej 85,288.08 € gjatë këtij tremujori, duke arritur kështu normën e ekzekutimit në 9.44% krahasuar me vlerën e përgjithshme të buxhetuar për këtë kategori. Te subvencionet dhe transferet, gjatë periudhës raportuese paraqitet një rënie prej 60.44%, apo rreth 130,297.31 € më shumë krahasuar me subvencionet dhe transferet në periudhën e njëjtë të vitit 2025. Në këtë rënie të shpenzimeve ka ndikuar mos alokimi I participimit të qytetarëve brenda muajve janar-mars 2026.
Shpenzimet kapitale. Shpenzimet kapitale arritën shumën prej 1,232,425.02 €, që është 30.52% krahasuar me vlerën e përgjithshme të buxhetuar për këtë kategori. Shpenzimet kapitale gjatë periudhës raportuese paraqesin një rënie prej 15.80 % , apo rreth 231,344.61€  më pak në krahasim me periudhën e njëjtë të vitit 2025. Në këtë rënie të shpenzimeve ka ndikuar mos alokimi I buxhetit në kategorinë ekonomike Shpenzimet kapitale deri në dyjavorin  e dytë të muajit mars 2026.
Nga buxheti  i shpenzuar  në periudhën  janar – mars  2026  në shumën prej 5,072,823.18 €:
Për  paga dhe mëditje janë shpenzuar 3,085,000.22 € ( 32.25 % në raport me buxhetin e alokuar për paga)
Për mallra e shërbime  janë shpenzuar 500,190.92 € (31.24 % në raport me buxhetin e alokuar për mallra e shërbime)
Për shërbime komunale janë shpenzuar 169,918.94 € (45.92% në raport me buxhetin e alokuar për shërbime komunale)
Për subvencione janë shpenzuar 85,288.08 € (9.44% në raport me buxhetin e alokuar për subvencione) dhe 
Për shpenzime kapitale 1,232,425.02 € (30.52% në raport me buxhetin e alokuar për shpenzime kapitale).
Ndërsa nga totali i buxhetit  të  shpenzuar  në këtë periudhë në shumën prej  5,072,823.18 €, për paga e mëditje janë 60.81 % e shpenzimeve, për mallra dhe shërbime 9.86 %  e shpenzimeve, për shërbime  komunale 3.35 %  e shpenzimeve, për subvencione  1.68 %  e shpenzimeve  dhe për kapitale 24.29 %  e shpenzimeve. Shpenzimet në periudhën Janar-Mars 2026 në shumën prej 5,072,823.18 € krahasuar me shpenzimet  për periudhën e njëjtë të vitit 2025  në shumën prej  4,543,158.98 €  janë më të larta për 11.66 % . Shpenzimet për paga dhe mëditje krahasuar me vitin paraprak janë më të larta për 38.83%, shpenzimet për mallra dhe shërbime  janë  më të larta për 10.96%, shpenzimet për shërbime komunale janë më të ulëta për 10.99 %, shpenzimet për subvencione janë më të ulëta  për 60.44 %  dhe shpenzimet  kapitale  janë më të ulëta për 15.80 %.
z. Naim Musliu: Përshëndetje. Fillimisht dua të falënderoj zyrtaren kryesore financiare bashkë me drejtorinë për përgatitjen e këtij raporti. Të dhënat nga raport nuk janë shumë inkurajuese. Në këtë tre mujor kemi rënie të të hyrave vetanake prej 14.7% në raport me vitin e kaluar. Është dëshmi e dobësimit të përformancës financiare të komunës. Kemi rënie drastike në dy sektor: në sektorin për pagesën e faturave të tatimit në pronë për çka drejtori e dha arsyetimin dhe unë pajtohem. Por rënie të hyrave tek faturat e leje të ndërtimit, është pak shqetësuese për çka ne kërkojmë përgjigje. A kemi rënie të aktivitetit ndërtimor, stopim të dhënies së leje ndërtimore apo kemi dështim menaxhimi në mbledhjen e të hyrave. Mjetet e bartura nga viti I kaluar nuk figurojnë në buxhet. Sa I përket shpenzimeve situate nuk është e mirë, rritja e tyre për mallra dhe shërbime për 10. 96% dhe ulja e shpenzimeve kapitale tregon një orientim të gabuar të buxhetit. Më shumë shpenzime operative e më pak investime që shkojnë në dobi të qytetarëve.
Tutje z. Musliu foli edhe për uljen e shpenzimeve në komunali, rritjen e shpenzimeve për udhëtimet zyrtare jashtë vendit, mëditje dhe akomodime për çka ai tha se rritja e luksit për zyrtaret komunalë nuk është e arsyeshme. Foli edhe për uljen drastike të shpenzimeve për subvencione dhe transfere për 60% më pak dhe pyeti se pse ka ndodhë kjo duke aluduar se ka ndodhë pasi që nuk është vit elektoral. “Shqetësuese është fakti se në kategorinë, planifikim urbanizimi dhe inspektimi kemi mbi 600 mijë euro pagesa nga vendimet gjyqësore.” Tha z. Musliu. Në arsim situate është edhe më e rendë tha z. Musliu( drejtori kërkon që ti epet koha për përgjigje) Arsimi nuk është prioritet I kësaj qeverisje komunale derisa në arsim nuk figuron asnjë cent I shpenzuar derisa për mallra dhe shërbime janë rritur shpenzimet. Z. Musliu në fund kërkoj nga drejtoria e financave përgjigje në disa pyetje që kanë të bëjnë me kontratën kolektive: Sa mjete I janë bllokuar komunë nga përmbaruesi privat për ti shlyer obligimet që dalin nga kontrata kolektive. Sa % nga këto mjete shkojnë për avokatë dhe përmbarues. Pse komuna e Klinës pasi që I ka humbur gjyqin në shkallën e parë I ka dërguar në gjykatën e apelit duke e ditur që janë të humbura këto konteste duke rritur shpenzimet për çdo vonesë. Pse komuna e Klinës nuk I ka planifikuar shlyerjet e këtyre obligimeve në buxhetin fiskal.
z. Faruk Smajli, drejtor I FEZH: z. Musliu ka bërë shumë pyetje, po nisë nga kjo e fundit- kontrata kolektive. Në muajin mars na janë marrë 1 milion e 72 mijë euro dhe këtë muaj para dy ditëve 520 mijë euro. Për pyetjen në kodin e energjisë elektrike për shkolla, janë shpenzime të grumbulluara prej vitit të kaluar dhe janë bërë pagesë e përgjithshme, tek kategoria Komunali. Është e pamundur që të mbaj shënime për krejt çka ke folur, do të duhej të mi epje me shifra. Tek rënia e të hyrave tek drejtoria e urbanizmit për lëshimin e lejeve ndërtimore- objektet që kanë pasur leje vazhdojnë punimet ndërsa për këtë tre mujor ka pasur kërkesa më të pakta. Tek tatimi në pronë është vonesa e faturimit. 
Për kontratën kolektive të mësimdhënësve foli drejtori I DKA
z. Qemajl Sejdiu, drejtor i arsimit: Përshëndetje. Ju tregoj që ato janë obligime paraprak, janë bartje nga viti 2025. Buxheti është lëshuar me vonesë. Sa I përket kontratave kolektive, mendoj që komuna e Klinës është shembull për komunat e tjera sepse më së paku kemi paguar dënime gjyqësore. Në vitin 2022 kemi marrë një konfirmim nga thesari që nëse mësimdhënësit tërhiqen me vet dëshirë ne pastaj të bëjmë pagesën pa dënime gjyqësore por kjo s`ka ndodhë përkundër konfirmimit të thesarit, ata nuk I kanë bërë pagesat. Për statistikat se sa marrin avokatët dhe përmbaruesit ne mund të ti epim të dhënat me shkrim sepse s`kemi qysh I dimë në këtë moment. Kjo nuk do të duhej të ndodhte dhe të mos kishim këso procedurash përmbarimi që të tjerët të përfitojnë e jo mësimdhënësit që aknë të drejtë. Qeveria është dashtë me marrë masa dhe mos të na lejnë në këtë gjendje( furnizim me kabinete, tabela të mençura etj.) nuk e ka bërë. Për të dhënat e % siç e thash në drejtori mund të ti epim të gjitha të dhënat.
z. Naim Musliu: Bëre mirë që I përmende shujtat sepse unë kam qenë pjesë e arsimit. Është e vërtetë kjo që tha drejtori sepse ne si mësimdhënës I kemi tërhequr ankesat pasi që na është thënë se do të na I paguajnë shujtat pa vendime gjyqësore por sot e asaj dite disa nga ne nuk I aknë marrë. Humbjet monetare që komuna I pëson nga pagesat për avokatë dhe përmbarues është shqetësim goxha I madh. Në bazë të disa informacioneve 30% të mjeteve të pagesave shkojnë për avokatë dhe përmbarues. Nëse janë bllokuar 1 milion euro, 300 mijë euro I marrin avokatët dhe përmbaruesit, dhe çdo muaj vonesë rritet kamata prej 8%.  Në një trajnim që kemi mbajtur në Pejë ata na thanë se gjykatat e komunave I ka përmbaruesit e vetë dhe këto obligime I kryen me 20 euro shpenzime dhe mos të shkojnë lëndët tek përmbaruesit privat. Pse ti merr përmbaruesi privat derisa mund të rrijnë ato mjete në buxhetin e Komunës. 
Kryesuesi tërhoqi vërejtjen z. Musliut duke kërkuar nga ai që mos të I përsërit shumë herë të njëjtat gjëra.
z. Qemajl Sejdiu, drejtor I DKA: Sa I përket pjesës së përgjegjësisë dhe mënyrës së ndërmjetësimit që po e thua. Por edhe kjo nëse nuk I ke mjetet prap shkon tek përmbaruesi. Ka raste kur është ndërmjetuar por thesari nuk I ka paguar pa e dërguar lëndën tek përmbaruesi privat dhe kështu veçse ka humbur më shumë komuna. Mendoj që obligimet e gjykatave kanë mundur të reduktohen pasi që këta janë punëtorë të shtetit për një drejt që ja ka dhënë shteti. Marrëveshja që është bërë nga niveli qendror e që ju ka takuar mësimdhënësve, I ka dëmtuar komunat sepse niveli qendror nuk merr përgjegjësi për asnjë pagesë, ngarkohet Komuna. Për të gjitha shpenzimet e tjera të interesuara drejtohu me një emal dhe do të I marrësh të gjitha.
z. Zenun Elezaj, kryetar I Komunës: Përshëndetje. Mjetet e bartura nuk evidentohen derisa të pranohen nga thesari. Jo vetëm ulja e subvencioneve por ulja në çdo kategori janë ulje si pasojë e mos miratimit të buxhetit. Ne kemi pasur të drejt vetëm 1 të 12 e buxhetit për ta shfrytëzuar. Kam dëshirë që ta sqaroj këtë problemin që Naimi po mundohet ta bartë tek Komuna. Kontrata kolektive është firmues nga ana e qeverisë dhe pa marrë parasysh në cilën kohë ata që pasojnë duhet ta implementojnë. Ministria e financave dhe e arsimit I mbështet komunat me buxhetin por sot fatkeqësisht nuk e bëjnë atë punë. Ishte edhe një shqetësim rreth aplikimit rreth apelimit. Unë kam qenë një prej tre anëtarëve në komisionin e granteve. Ne nuk e kemi votuar buxhetin por na kanë mbi votuar. Kërkesa e jona ka qenë të gjendet forma me u buxhetu komunat. Kemi qenë afër një zgjidhje, ka dalë një propozim por nuk është miratuar. Për këtë çështje jemi në gjykatë. Përmes AKK kemi bërë kërkesë që të na kthehen mjetet. Ne jemi në situatë këtë vit të rëndë, për tre muaj shkuan 1 milion e 700 mijë euro ndërkohë që janë gjithsejtë 4 milion për investime. Vetëm dje ju kanë marrë zyrës së kryetarit për lindje e vdekje 150 mijë euro derisa gjithsejtë I kemi 200 mijë euro. Edhe në odën e avokatëve kanë ankuar drejtoritë e avokatëve të komunave sepse kanë mundur 100 lëndë me u krye me një kosto por nuk është në domenin tonë dhe nga kjo po përfitojnë ata që më së paku do të duhej të fitojnë. Si komunë po bëjmë atë që duhet dhe mundemi ta bëjmë.
z. Tunë Dedaj: Më vjen mirë shumë që arsimtarët I aknë marrë premtimet e ministrisë por ministria është dashur që vet të I japin ato mjete e jo komunat.
z. Valmir Bacaj: Përshëndetje për të gjithë. Fillimisht kur I referohemi statistikave të raportit të menaxhimit financiar duhet të I kemi disa njohuri bazike. Shpenzimeve ju paraprinë një buxhet që e kemi votuar mandatin e kaluar. Nëse lëshohemi tek të hyrat përkundër sfidave që ka pasur komuna e Klinës, komuna e Klinës ka arritur me e ruajt një stabilitet financiar. Tek shpenzimet, rritjen e tyre, sigurisht që ka ndodhë për shkak edhe të procedurave përmbarimore. Është një barrë e padrejtë që ju ka vendosë komunave për të cilën ka reaguar edhe AKK. Rritjen e shpenzimeve e ka krijuar edhe paga e 13-të, u përmend që ka shpenzime të luksit por duhet të përmendim shifra. Po I përmendi këto shifra: tek telefonia mobile kemi ulje, në furnizim me ushqim dhe pije, naftë për ngrohje qendrore, avancë për udhëtime zyrtare, mirëmbajtje dhe riparim të automjeteve, në të gjitha ka ulje të shpenzimeve dhe shihet që nuk ka shpenzime te luksit. Nëse konsiderohen shpenzime luksi shpenzimet kapitale në dobi të qytetarëve atëherë keni [problem me konceptin e fjalës Luks. Ne e konsiderojmë si periudhë të suksesshme këtë tre mujor.
z. Enver Berisha, kryesues: Naim, ti është mirë që ta lexosh rregulloren e Kuvendit. Më shumë se dy herë nuk ke të drejtë me e marrë fjalën.
z. Naim Musliu: Kryesues, është e disata herë që më flet kështu. Unë e kam lexuar rregulloren e cila nuk thotë askund që shefi I grupit të asamblistëve ka të drejt me marrë fjalën vetëm dy herë. Sa herë të dojë mund të replikoj dhe të shprehë mendimin në emër të grupit. Tek kategoria e cilësuar si LUKS, nuk e kisha fjalën për mirëmbajtje te automjeteve por e pata fjalën për udhëtime zyrtare jashtë vendit, mëditjet për këto udhëtime dhe akomodim. Nuk po lëshohem në detaje por Valmiri pasi po mundohet me e arsyetuar edhe pse unë fola për rritjen e shpenzimeve për mallra dhe shërbime dhe uljen e investimeve kapitale. Kjo nuk është tregues I mirë, sepse qytetarët e Klinës kanë më pak rrugë e projekte për 230 mijë euro. Nuk shpika asgjë vetëm e thashë një të vërtetë.
z. Valmir Bacaj: Rregullorja e punës së kuvendit e parasheh minutazhen për secilin asamblist. Shefi I grupit e ka minutazhen më të madhe dihet por për një çështje ka të drejt të merr fjalën vetëm një herë. Sa I përket shifrave prap e the një të pavërtetë, sa është shifra e atyre udhëtimeve zyrtare që I përmende, këtu në raport e shoh që ka ulje të shpenzimeve e ku e shef ti nuk e diji.
z. Arben Limanaj: Dëshiroj pak të flas për kontratën kolektive. Kjo kontratë është e bërë më herët nga sindikata dhe qeveria dhe përpos komunës e ka edhe qeveria barrë që të ndihmoj në kryerjen e këtyre obligimeve. Por pasi që qeveria nuk ka ndihmuar në pagesa kjo I bije e tëra komunës. Ne nuk e dimë se qysh qëndrojnë komunat  tjera por unë kujtoj që ky proces ka mundur të menaxhohet më mirë. Në asamble unë e kam përmend komunën e Pejës që e ka krye këtë punë që me vendimin e gjykatës themelore. Ata ju kanë ikur gjitha këtyre kamatave të interesit prej 8%. Edhe atëherë drejtori ka dhënë të njëjtin arsyetim sikurse sot por pse thesari po jua mundëson Pejës e neve jo. A kish mundur Drejtoria e arsimit që punëtorët e vetë mos me I lënë me bërë padi individuale. Me padi individuale secili prej arsimtarëve krijon shpenzim shtesë për buxhetin e Komunës. Përndryshe arsimtarët kanë të drejtën e tyre nëse komuna nuk e realizon kontratën kolektive.
z. Qemajl Sejdiu, drejtor I DKA: Sipas informacioneve që kam, Komuna e Pejës është nga komunat që ka paguar më së shumti vendime gjyqësore. Komuna e Klinës është munduar që të jua mbuloj këto që mos të ketë shpenzime gjyqësore por nuk ka kaluar në thesar. Nuk kam informacion që Peja I ka paguar ashtu me vendime të gjykatës themelore. Ka qenë një propagandë elektorale në Pejë ajo e pagesave  me vendime të themelores. 
z. Arben Limanaj: Drejtor unë nuk po dëshiroi të shtyhem me ty se kush ka të drejtë por unë kam pasur kontakt me drejtorin e financave në Pejë dhe ma ka prezantuar dëshminë që I ka paguar. Natyrisht Peja ka paguar më shumë se ne vendime gjyqësore sepse është shumë më e madhe se sa Klina. 
z. Zenun Elezaj, kryetar: është shumë evident angazhimi ynë I vazhdueshëm. Ne jemi Komuna e vetme që kemi paguar më së shumti obligime pa penalizma por me ardhjen e qeverisë Kurti na është thënë hapur në takime nga ministri I financave që ju po doni me u be të mirë me mësimdhënës sepse po doni me jua marrë votën, dhe kjo ka qenë arsyeja që na është pamundësuar pagesa pa procedurë përmbarimore. Çdo pagesë që është bërë në të gjitha komunat e Kosovës nuk ka shkuar pa përmbarim sa I përket kësaj çështjeje. Unë I kam parë paditë individuale, nuk është faji tek mësimdhënësi por tek avokati por tani e tutje lëndët e natyrave të njëjta duhet të bashkohen. Ekzekutivi I Komunës së Klinës ka bërë angazhimet maksimale që obligimet të kryhen me sa më pak shpenzime. Një element tjetër, më të drejt përmbarimi duhet të bëhet nga linja Paga dhe Mëditje por asnjë herë nuk ndalen mjetet nga kjo linjë sepse këtë linjë e ka për obligim qeveria që ta plotësoj , prandaj ata na marrin mjete nga linja të tjera që na dëmtojnë. Jemi komuna e vetme që jemi lavdëruar edhe nga sindikata që Komuna e Klinës I ka kryer më së miri obligimet për mësimdhënës.
z. Fadil Gashi, nënkryetar: Është një dukuri që e përcjell krejt vendin me këtë kontratë kolektive. Nuk është hera e parë që e diskutojmë dhe shqetësohemi. Me kryetarin e kam biseduar që ky kuvend të del më një deklaratë të përbashkët , shqetësim të përbashkët , në asnjë mënyrë karshi mësimdhënësve por zyrtarëve të papërgjegjshëm të zyrës së thesarit dhe kundër përfitimeve të avokatëve dhe përmbarueseve që në këtë çështje kanë interes. Të gjithë e dimë që kontrata kolektive është e nënshkruar nga dy palë e që Komuna nuk është asnjëra palë në atë nënshkrim. Të gjitha komunat janë në këtë pozitë. 
Sa I përket shpenzimeve, tek vlerat kapitale, ndryshimi nga tre mujori I kaluar është 529 mijë euro, është shuma e pagesave të kontratës kolektive që e ka bërë këtë ndryshim. Komuna e ka pasur edhe buxhetin edhe vullnetin për ekzekutimin e një vendimi të gjykatës sa I përket shujtave të shërbyesve civil por thesari nuk e ka bërë. Mendoj që është skemë e organizuar pagesa përmes avokatëve dhe përmbaruesve. Në kontratë të nënshkruar thuhet qartë që buxhetin për komunat për kontratën kolektive e siguron ministria e financave dhe e arsimit. 
Pika 5 e Rendit të Ditës: Shqyrtimi dhe miratimi I propozimit për formimin e komisionit komunal të aksionarëve në ndërmarrjen KRU “Ambienti”
1 anëtar nga ekzekutivi dhe 2 nga Kuvendi
Propozohen:
1. Qendrim Millaku, drejtor I shërbimeve publike
2. Armend Beqiri- Kuvendi, AK
3. Jeton Gashi- Kuvendi, PDK
Me një kundër, asnjë abstenim  dhe 25 për MIRATOHET
Pika 6 e Rendit të Ditës: Zëvendësimi I anëtarit të Komitetit për komunitete: Marko Ndelkovic zëvendësohet me Sfetislav Radosavlevic
Me 24 vota për, asnjë kundër, dhe asnjë abstenim MIRATOHET
Pika 7 e Rendit të Ditës: Formimi I Komiteteve të tjera
Për komitetin për shëndetësi dhe mirëqenie sociale propozohen:
1. Armend Beqiri –AK
2. Florentina Berisha – AK
3. Majlinda Morina – PDK
4. Marigona Racaj – LDK
5. Lirim Gashi
Me 23 vota për, asnjë kundër dhe asnjë abstenim MIRATOHET
Për Komitetin për arsim propozohen:
1. Marqe Selmanaj – AK
2. Isa Ibishi – AK
3. Naim Musliu – PDK
4. Jehona Gashi – LDK
5. Genc Kolaj
Me 23 vota për, asnjë kundër dhe asnjë abstenim MIRATOHET
Për Komitetin për Planifikim Urban propozohen: 
1. Lorenc Marleku – AK
2. Arif Elezi- AK
3. Arta Pantina – PDK
4. Bashkim Gashi
5. Azem Ukaj
Me 23 vota për, asnjë kundër dhe asnjë abstenim MIRATOHET
Për komitetin për Shërbime Publike propozohen: 
1. Luigj Ademi – AK
2. Faton Berisha – AK
3. Rita Përnokaj – PDK
4. Arben Maloku 
5. Petrit Bekaj – LDK
Me 23 vota për, asnjë kundër dhe asnjë abstenim MIRATOHET
Për komitetin për pronë propozohen: 
1. Tunë Dedaj- AK
2. Blerta Gashi – AK
3. Leonard Veseli – PDK
4. Blerina Gashi - LDK
5. Tomë Marku
Me 23 vota për, asnjë kundër dhe asnjë abstenim MIRATOHET
z. Zenun Elezaj, kryetar: Meqenëse kemi hyrë në konstruksion, vitin e kaluar kemi qenë mirë, ne marrim përsipër që të gjitha këto obligime që janë në të mirë të qytetarëve të I kryejmë që kanë të bëjnë me pagesat e anëtarëve të komiteteve.
Pika 8 e Rendit të Ditës: Pyetje dhe Përgjigje. 
Kushtrim Haliti: Përshëndetje. Pyetjet e mija 1. Rrugët që kanë filluar gjatë fushatës në Jashanicë që janë shtruar me zhavorr dhe kanë pasur që të asfaltohen kanë mbetur ashtu. 2. Është formuar një gropë skeptike në Jashanicë lartë, Me vendosjen e asaj grope gjithë bunarët e ujit neve na infektohen, Gropën në fjalë e ka punuar komuna e Skenderajt.
z. Zenun Elezaj, kryetar: Për shkak të rritjes së madhe të çmimit të naftës të gjitha OE po hezitojnë të shtrojnë asfalt. Duhet të I mirëkuptojmë kompanitë por besoj nga fundi I Majit fillojnë. Jam I njoftuar për gropën skeptike dhe unë kam kërkuar nga drejtori I urbanizimit dhe inspektoratit që të kontaktoj me zyrtarët e Skenderajt. Ata aknë thënë që nuk do të veprojnë diçka pa marrëveshje me Komunën e Klinës. 
Znj. Jehona Gashi: Përshëndetje. Banorët e fshatit Dresnik kanë shprehur shqetësimin  për neglizhencën e shtruarjes se rrugës “Malë Bashota”. Është hequr asfalti, janë krijuar gropa dhe pluhur. Kur do të përfundoj ajo pjesë.
z. Zenun Elezaj, kryetar: Projekti është tre vjeçar, premtimet e kompanisë janë që të përfundoj këtë vit ai projekt. Javën e kaluar kemi kontaktuar kompanitë dhe kemi kërkuar që të rifillojnë punimet. Ky vit është pak vit frikësues për të gjitha kompanitë që kanë projekte në komunë sepse 1.7 milion euro I ka marrë përmbaruesi dhe parashihen edhe për 1.7 milion të tjera që do të I merr përmbaruesi. Shumë shpejt do të nisë përkundër pak problemeve me shpronësimet, është premtim I kompanisë.
z. Esat Raci: Kam dy pyetje: 1. Për drejtorin e SHP, Në lagjen Toverlani afër lapidarit të dëshmorit, është bërë një deponim mbeturinash, a keni njohuri për atë lagje buzë rrugës.
z. Qendrim Millaku, drejtor I SHP: Mbeturinat po krijohen nga vetë qytetarët. Një bashkëpunim I tyre me inspektoratin do ta minimizonte këtë problem. Na duhet ky bashkëpunim edhe me policinë edhe me qytetarët edhe me inspektoratin. Sipas mundësive do të shohim se çfarë mund të bëjmë.
z. Zenun Elezaj, kryetar: Parimisht këtë çështje po mundohemi që me mjetet e përformancës të blejmë një ekskavator bashkë me ambientin dhe të ja dhurojmë KRU’ Ambientit” të fillojmë pastrimin, monitorimin dhe angazhimin në kohë reale të përkujdesemi që të pastrojmë këto mbeturina. Ekskavatori do të na duhej edhe për raste emergjente. 
z. Arben Limanaj: Është një lagje në Siqevë ku ujërat e zeza derdhen në afërsi, komuna nuk po ndërmerr asnjë hap. Është shqetësim I një qytetari I cili thotë se po bëhet jo funksional edhe uji I pijshëm dhe kërkohet që duhet të ju bëhet zgjidhje e sidomos tani gjatë stinës së verës. 
z. Zenun Elezaj, kryetar: Unë po bëjë përpjekje që personalisht ta vizitoj këtë zonë dhe të shohim se si mund të dalim nga ky problem. Problem janë çështjet shpronësore ku qytetarët nuk po lejojnë aty ku ka qenë planifikimi për ujëra të zeza.
Znj. Teuta Mulaj: Qytetarët janë të shqetësuar për veprimet e një personi me sëmundje psikike. E kemi parë para pak ditësh se si vepron ai në mes të qytetit. Ju kisha lutur juve si kryetar në bashkëpunim me Sektorin e shëndetësisë, që të ndërhyni dhe të drejtohet në trajtim shëndetësor personi në fjalë. 
z. Zenun Elezaj, kryetar: Është vepruar por si pasojë e mungesës së hapësirës së nevojshme për trajtimin e personave të tillë ka mbetur përsëri pa u trajtuar. Kam kërkuar disa herë që ky rast të trajtohet me prioritet, kam kërkuar nga policia. Dje e kanë dërguar në mbajtje dhe shpresoj që pas saj do ta dërgojnë diku për trajtim. Ka pasur angazhim edhe nga policia e Kosovës gjithashtu në këtë rast. 
z. Asdren Ramadani: Përshëndetje. Kanalizimi I fshatit Drenoc, atje në krye të fshatit mbi stallën e një fermeri është bllokuar që nga janari mbi 5 herë. Kompania e Hidrodrinit e ka zhbllokuar disa herë por ata thonë se duhet të bëhet një ndërhyrje, një lakesë sepse aty ka fjetur dheu. Ju kisha lutur që të ndërmerrni veprime që kjo të sajohet.
z. Zenun Elezaj, kryetar: Mirëmbajtjen dhe zhbllokimin e kanalizimeve është obligim I Hidrodrinit por vetëm aty ku është I instaluar edhe ujësjellësi. Për këtë çështje kemi gjetur zgjidhje , ne kemi kërkuar që të na e faturojnë neve si komunë faturën e këtij rasti. Jemi për atë që të dalim në ndihmë të gjithë atyre që kanë nevojë.
z. Asdren Ramadani: Nuk duhet të bëhet ndonjë investim I madh aty. Kërkohet intervenim për tre apo katër metra gjithsejtë. Kompania Hidrodrini vjen vazhdimisht dhe e zhbllokon por nuk është zgjidhje afatgjate.
z. Zenun Elezaj, kryetar: Le të na kërkohet nga Hidrodrini dhe ne jemi gati të veprojmë.
Znj. Majlinda Morina: Lista e OJQ që aknë përfituar këtë vit nga thirrja publike për oferta nuk është bërë publike në web faqen e Komunës, është vendosur në një dritare të komunës por nuk është e mjaftueshme. Pse nuk është publikuar në web të komunës.
z. Lorenc Marku, drejtor I DKRS: Përshëndetje. Sa I përket pyetjes, dje është punuar lista përfundimtare nga komisioni vlerësues. Unë I kam gjetur të gjitha procedurat e gatshme. Nëse nuk është shpallur dje, sot do të del në web të Komunës. Zyrtari për informim është jashtë shtetit. 
Znj. Majlinda Morina: Nuk është justifikim mungesa e zyrtares. Vendet e rëndësishme të komunës nuk duhet të mbesin vakant, ndoshta po prisni që dikush të vijë ta merr librezën partiake që të punësohet.
z. Naim Musliu: Nuk po e fajësoj drejtorin sepse posa e ka marrë detyrën por kjo thirrje publike e ka shkelur rregulloren në disa nene. Kriteret standardet dhe financimin e OJQ, neni 4, është shkelur neni 2.3 transparenca, neni 6 planifikimi buxhetor I mbështetjes,6.1, neni 3…. ( ndërhynë kryesuesi duke thënë se pyetje e përgjigje jemi, por z. Musliu insiston në fjalën e tij) Ka shkelur edhe nenin 8 të kësaj rregullore.
z. Musliu tha se nuk jeni duke toleruar fare opozitën dhe fjalën e sajë. Ai shpjegoj se çfarë thotë neni I 8  I kësaj rregullore e cila flet për komisionin vlerësues I cili duhet të përbehet përveç tjerash se dy nga ky komision duhen të jenë ekspert nga jashtë ku njeri duhet të jetë përfaqësues I OJQ-ve, a e keni respektuar këtë rregullore?
z. Valmir Bacaj: Futuni njëherë në web të komunës dhe pastaj bëni pyetje. Lista çenka publikuar.
z. Jeton Gashi: Përshëndetje. Unë dua të pyes drejtorin e urbanizimit por pasi që nuk është prezent ndoshta kryetari mund të përgjigjet. E kam pa si projekt të përfunduar në Përqevë trotuarin por aty as 30% nuk është kryer. Kërkoj nga kryetari që të vijë dhe të shohë atë rrugë shumë të rrezikshme për nxënës dhe trotuari është I domosdoshëm.
z. Zenun Elezaj, kryetar: Mandatin e kaluar është përfunduar por unë po e shfrytëzoj rastin që të gjithë ju të kontribuoni në bashkëpunimin tuaj në hartimin e draft buxhetit, nevojat e investimeve nëpër fshatra nga vini. I përfshijmë në buxhetin e vitit 2027.
z. Tunë Dedaj: Unë kam njoftim për drejtorin e shërbimeve publike se në Deiq, Bokshiq dhe tek rruga e tregut, janë shumë poqa elektrik të prishura. Për hedhjen e mbeturinave në këtë aks do të duhej që të ketë një tabelë ku ndalohet hedhja e mbeturinave. Kërkoj nga inspektorët që të jenë më të angazhuar.
z. Ndrec Zefaj: Kam një kërkesë për ekzekutivin dhe gjithë kuvendin. Siç e dini KF “Dukagjini” ka shkuar në finale të kupës së Kosovës, uroj gjithë stafin dhe lojtarët për këtë arritje. Meqenëse është caktuar data e finales 21 maj, kërkesa ime është të ofrojmë ne si komunë një shpërblim për fitoren eventuale.
z. Zenun Elezaj, kryetar: Besoj që këtë vit kemi kontribuar shumë më shumë. Fillimisht me 45 mijë euro për trajnimin e Klubit që s`ka qenë ndonjë herë dhe tani me shpalljen publike për financim që do të jetë si gjithmonë. E kemi dyfishuar mbështetjen financiare për Klubin si dhe për të gjitha klubet e tjera por ajo që propozove është më vend sepse vërtetë na kanë bërë krenarë.
z. Enver Berisha , kryesues në fund tha se do të jua ep një informacion që bazohet në planin e punës së miratuar nga Kuvendi. Ishte planifikuar një udhëtim për në Shqipëri por përkundër faktit që të gjithë e kanë votuar atë itinerar më shumë se gjysma e anëtarëve të kuvendit nuk aknë shprehur gatishmërinë që të vijnë prandaj në koordinim me kryetarin e kemi anuluar këtë udhëtim deri në vjeshtën që vjen.


Procesmbajtës:                                                                                                Kryesues:
Skënder Behramaj                                                                                           Enver Berisha

